
MAKTABGACHA TA’LIM TASHKILOTINING OILA, MAKTAB 
VA MAHALLA BILAN HAMKORLIGINING KLASTERLI 

YONDASHUVLARI
Nosirova R. X.

 Chirchiq davlat pedagogika universiteti
 “Maktabgacha ta’lim  metodikasi”  kafedrasi o`qituvchisi 

pedagogika fanlari bo‘yicha falsafa  doktori (PhD)

Tayanch so‘zlar: psixologik tayyorgarlik, intelektual rivojlanish, ijtimoiy rivojlanish, 
korrektsiyalash,  syujetli rolli o‘yin, muloqot,  “Men-kontseptsiyasi”. 

  Ключевые  слова:  психологическая подготовка, интеллектуальное развитие, соци-
альное развитие, коррекция, ролевая игра с сюжетом, общение, «Я-концепция».

 Key words: psychological preparation, intellectual development, social development, 
correction, role-playing game with a plot, communication, «I-concept».

O‘zbekistonda maktabgacha ta’lim tizimini tubdan isloh qilishda  ta’lim 
jarayonning barcha shakllarini eng qulay va samarali holatda tashkil etish, 
ularni shaxs kamoloti maqsadlari tomon yo‘naltirish, tarbiyalanuvchilarda 
dunyoqarash, qobiliyatni shakllantirish va ularda jamiyat uchun zarur bo‘lgan 
faoliyatga moyillik uyg‘otish,  barkamol insonlar qilib tarbiyalash masalasi 
davlat siyosati darajasidagi dolzarb masalalardan biridir.

Mamlakatimizda pedagogik ta’lim innovatsion klasterining ilmiy-nazariy 
asoslari, uzluksizlik, uzviylik va izchillik bilan bog‘liq tadqiqot ishlari olib 
borilmoqda. Xususan,  bu borada  G‘.I.Muxamedov [4], U.N. Xodjamkulov 
[6], Sh.I.Botirova [3], S.A.Toshtemirova [5]lar tomonidan ta’lim klasteriga oid 
yangicha yondashuvlar va g‘oyalar ilgari surilgan. 

Klasterli yondashuv moslashuvchan hamda variativ jihatdan amalga 
oshirilishi maqsadga muvofiq. Bu borada tadqiqotchi N.Sh.Abdullayevaning 
fikrlari o‘rinlidir: “Maktabgacha ta’lim variativ tizimining maqsadi – har bir 
bolaning sifatli va ommabop (ochiq) ta’lim olish huquqini ta’minlash. Bu 
tizimda ta’lim oluvchilar uchun “individual trayektoriya” ishlab chiqilgan, 
ya’ni ota-onalar talabidan kelib chiqqan holda vaqtni belgilash, bola 
rivojlanishini inobatga olish, iqtidor va yo‘nalishlarni hisobga olish, imkoniyati 

cheklangan bolalar, maxsus ta’lim talablarini inobatga olish va h.k. “individual 
trayektoriya”ning asosiy mezonlari sifatida qabul qilingan” [2; 11-b.].

 Bizningcha, 6–7 yoshdagi tarbiyalanuvchilarni maktab ta’limiga  kompleks  
tayyorlashda tarbiyachi va ota-onalarning o‘zaro ishonchli munosabati 
shakllanishi tegishli samarani beradi. Boshlang‘ich ta’limga tayyor bola 
shaxsini shakllantirishda maktab va MTTning hamkorlikdagi faoliyatini 
samarali tashkil etish ham klaster yondashuvining muhim omilidir. 

Maktabgacha yoshdagi bolalarni atrof-olam bilan tanishtirish metodikasi ilmiy 
asoslangan T.L.Xurvaliyevaning ilmiy izlanishlarida klasterli integratsiyaning 
asosiy tamoyili ta’lim mazmunining tizimli saralanishi ekanligi, bunda 
har bir bo‘g‘in uchun mos vazifalar belgilab olinishi maqsadga muvofiqligi 
ta’kidlanadi. Shuningdek, maktabgacha ta’lim jarayonida klasterli integratsion 
yondashuvga ehtiyoj quyidagi sabablar bilan tavsiflanishi ko‘rsatiladi:

1. Integrativ mashg‘ulotlar tarbiyalanuvchilar potentsialini (ichki 
imkoniyat) rivojlantiradi, atrof-olamni faol ravishda anglashga da’vat etadi, 
sababiy oqibatlarni fikrlash va tushunishga yordam beradi, mantiq, tafakkur va 
kommunikativ qobiliyatni rivojlantiradi.

2. Integrativ mashg‘ulot bolalar uchun qiziqarli va noan’anaviy 
ravishda o‘tkaziladi. Mashg‘ulot davomida turli ish turlaridan foydalanish 
tarbiyalanuvchilarning diqqatini jamlaydi, ularni ruhan qo‘llab-quvvatlaydi. 

3. Integrativ mashg‘ulot pedagogik imkoniyatlarni namoyon etadi, 
turli faoliyatlarda tarbiyalanuvchilarda uchraydigan charchoq, zerikish va 
zo‘riqishlarni bartaraf qiladi, bilishga bo‘lgan qiziqishni oshiradi, xayol, diqqat, 
tafakkur, nutq va xotirani rivojlantiradi.

4. Mashg‘ulotlar o‘rtasidagi o‘zaro bog‘liqlik vaqtdan unumli 
foydalanishga imkon yaratadi, ya’ni bolalar xorijiy til, tasviriy san’at, musiqani 
o‘zlashtiradi, tarbiyalanuvchilarni rivojlantiruvchi faoliyat, shuningdek, amaliy 
yo‘naltirilgan qo‘shimcha mashg‘ulotlarni (oilada, mahallada, obьektlarda, 
to‘garaklarda) o‘tish uchun ham sharoit yaratiladi. 

5. Integratsiya jarayonida o‘quv-tarbiyaviy faoliyatni tashkil etuvchilardan 
iqtidori, pedagogik mahorati, ijodkorligini namoyon etish talab qilinadi” [7; 
B.20].

Klasterli yondashuvda oila va MTT hamkorligini yo‘lga qo‘yish belgilangan. 
Odatda tarbiyachilar  va ota onalar ham o‘zlarining boy tajribalariga ega. 
Aksariyat hollarda, oila va tashkilotning roli bu so‘zda keng ma’noda bir-
biridan ajratilgan. Ota-onalar farzandlarini tashkilot eshigida qoldiradilar va 
eshik ortida nimalar bo‘lishi haqida ma’lumotlarni kam darajada biladilar. 
Tarbiyachilar bolaga tashkilotda bo‘lgan davri uchungina javob berishga 

ko‘nikadilar. Buning uchun ulardan oilalar bilan o‘zaro aloqa o‘rnatish talab 
qilinmaydi. Shu bois ta’lim beruvchi hamda oilalar ham qanday qilib axborot 
almashuv, hamkorlikda rejalashtirishni amalga oshirish, bolalar guruhida 
birgalikda ishlashni bilmasliklari mumkin va buning natijasida yangi talablar 
oldida o‘zlarini noqulay his qilishlari tabiiy. Bunday sharoitda pedagoglar va 
ota-onalarga maktabgacha ta’lim hayoti bilan hamkorlik masalasini tushuntirish 
birmuncha qiyin kechishi ehtimoldan xoli emas. 

    Bolalarda metakognitiv ko‘nikmalarni shakllantirish klasteri  asosida ularni 
maktabga tayyorlash metodikasini takomillashtirishda  maktabgacha ta’lim va 
tarbiya davlat standarti  va Ilk qadam davlat o‘quv dasturida belgilab berilgan 
bolaning rivojlanish soha kompetentsiyalariga tayanildi.  Bolalarni o‘qishga 
tayyorlashga yo‘naltirilgan metod va texnologiyalar, ta’lim-tarbiya shakllari va 
vositalaridan foydalanildi. Mazkur texnologiyalar bolalarda ijodiy va mantiqiy  
fikrlash, degital, kogerent, divergent tafakkur, mushohada yuritish, mustaqil 
xulosa chikarish, o‘z-o‘zini tahlil qilish kabi indikatorlar amalga oshirilishini 
ko‘zlaydi. Bolalarni maktab ta’limiga tayyorligini aniqlashda pedagogik  
diagnostika,  ya’ni “Bolaning rivojlantirish xaritasi”  MTT pedagogi, ota-onalar 
bilan hamkorlikda  amalga oshiriladi hamda  yuqoridagi (ijtimoiy- hissiy, nutq, 
muloqot, o‘qish va yozish malakalari, bilish jarayonining) rivojlanish soha 
kompetentsiyalari qay darajada o‘zlashtirilganligi  aniqlanadi. Ota-onalar 
tarbiyachi maslahatiga ko‘ra,  uyda  farzandlari bilan tarbiyachi tomonidan 
berilgan  metakognitiv ko‘nikmani shakllantiruvchi o‘yinli topshiriqlarni   
birgalikda bajaradi. Natijada  bolalarda bilish faolligi  yuqori  darajada o‘zgaradi.  

Ma’lumki, ota-onalar yig‘ilishining yo‘l-yo‘riq va maslahat beruvchi, 
norasmiy va o‘zaro qo‘llab-quvvatlovchi kabi turli xil ko‘rinishlari mavjud. 
Yo‘l-yo‘riq beruvchi tomonidan yig‘ilishlar seminar shaklida o‘tkaziladi. Qoida 
bo‘yicha mutaxassis chetdan chaqiriladi va uning yordamida ota-onalarning 
qiziqishlari asosida tanlangan mavzu muhokama qilinadi.

Bolalarni o‘qishga tayyorlashda ulardagi emotsiya va hissiyotlarning dinamik 
va mazmuniy jihatlari rivojini inobatga olish kerak. Bu jihatlar bolaning atrof-
olam haqidagi bilimlari kengayishi va chyqurlashishi, barqaror (doimo bir xil) 
munosabatda bo‘ladigan predmet va hodisalarning ko‘payib borishi bilan bog‘liq 
(shular tufayli emotsiya va hissiyotlar mazmun jihatdan rivojlanadi). Emotsiya va 
hissiyotlarning dinamik tomoni rivojlanishi bolada o‘z emotsiyalarini boshqara 
olish ko‘nikmalarining shakllanishi bilan kechadi. Emotsiya va hissiyotlarning 
mazmuni esa emotsional kechinmalarining ob’ektlari va sabablari bilan bog‘liq. 
Dinamik aspekt esa emotsional kechinmalarining chyqurligi, davomiyligi 
va vujudga kelish chastotasi bilan xarakterlanadi. Emotsiya va hissiyotlar 

rivojlanishi boshqa psixik jarayonlar, ayniqsa, nytqning rivojlanishini ko‘zda 
tutadi. Hytq yordamida bola o‘z hissiyotlari va emotsiyalarini anglaydi va 
boshqaradi. Hytq orqali bolalar nafaqat biror narsaga extiyoj sezayotganlarini 
bildiradilar, balki maьlum bir tarzda o‘z kechinmalarini ham ifodalaydilar. Bola 
emotsiyalarining rivojlanishi muayyan ijtimoiy vaziyatlarga aloqadorligini 
ham ta’kidlash mumkin. Bolaning vaziyatni tushunish, undagi o‘zgarishlarni 
boshidan kechirishi muayyan emotsional holatni hosil qiladi.

Tadqiqot davrida bolalarni maktab ta’limiga metakognitiv ko‘nikmalarni 
shakllantirishga  oid  ma’lumotlar bo‘yicha ota-onalar bilan uchrashuv, trening 
va bahs-munozaralar o‘tkazilib, ularga quyidagi  yo‘nalishlarda tavsiyalar 
berildi:

 ► bolaning o‘sishi va rivojlanishi;
 ► qiyin xulq-atvorni qanday tuzatish mumkinligi;
 ► bolaning ovqatlanishi;
 ► bolalar kasalliklari;
 ► o‘yin orqali o‘rgatish;
 ► shaxsiy qadr-qimmat hissini rivojlantirish;
 ► nutqini rivojlantirish;
 ► o‘yinchoqlarni tanlash va h.k.

Tarbiyachining asosiy  vazifalaridan biri tarbiyalanuvchilarning kundalik 
foliyatini mazmunli tashkil etish, muammoli vaziyatlarni hal etishga 
o‘rgatishdan iborat. Natijada ta’lim oluvchilarning har birida turli hayotiy 
vaziyatlardan oson va yengil chiqish sifatlari shakllanadi. 

Pedagogik-psixologik kuzatuv natijasida “Maktabga tayyorlash” quyidagi 
yo‘nalishlarda amalga oshiriladi:

Jismoniy barkamollik bolaning sog‘lomligi, harakat ko‘nikmalari, qo‘l 
barmoqlari va ko‘rish-harakat muvofiqligi rivojlanganligi bilan tavsiflanadi. 

Bilish faolligi shaxs sifatida tayyorligi, atrof-olamga, kattalar va o‘zgalarga, 
o‘simliklar va hayvonot olami bilan tanishtirish, ijtimoiy ko‘nikmalarni 
shakllantirish orqali ortadi. 

Intellektual jihatdan tayyorgarlik bolalarda erkin, mantiqiy fikrlash, mustaqil 
va ijodiy yondashish malaka va kompetentsiyalarining namoyon bo‘lishi bilan  
belgilanadi.  

 Ta’lim oluvchining maktabda o‘qishi nutqining qay darajada rivojlanishiga 
bog‘liq bo‘ladi.  Shuning uchun ham metakognitiv ko‘nikmani shakllantirishda 
bolalarning nutqi va mantiqiy tafakurini rivojlantirish muhim hisoblanadi.  
O‘quv-tarbiyaviy  faoliyat jarayonida,  ya’ni nutqiy  ko‘nikma va malakaning 
rivoji, bolaning mustaqil va erkin fikrlashi, ona tilini o‘zlashtirganligi 

yutuqlarida, hikoya so‘zlab berish, mushohada yuritish, tasavvurini izohlash, 
ravon so‘zlash kabi omillar orqali rivojlanadi.  Bundan tashqari,  aqliy 
rivojlanishida  namunaga qarab rasm chizish, o‘quv topshiriqlarini bajarish 
ham muhim sanaladi.    

Tarbiyalanuvchilarning maktabda o‘qish samaradorligi ularning psixologik 
jihatdan  tayyorgarlik darajalariga bevosita  bog‘liq. 6–7 yoshli bolalarning  
maktab ta’limiga  tayyorligi oiladagi ta’lim-tarbiyaga ham uzviy bog‘liq 
bo‘ladi. Mazkur vazifalar  bolaning  ijtimoiy muhitdagi o‘rni, bo‘lajak o‘quvchi 
imijining shakllanishida ham muhim o‘rin egallaydi.

Tadqiqotimiz natijalari bolaning maktab ta’limiga tayyorgarligi uning psixik 
taraqqiyotiga bog‘liq degan xulosani shakllantirishga zamin yaratdi. Bolada 
metakognitiv ko‘nikmani shakllantiruvchi komponentlar ham maktabgacha va 
boshlang‘ich ta’lim o‘rtasida ko‘prik vazifasini o‘taydi.  

6–7 yoshdagi bolaning kompleks tayyorgarligi tarkibini elementar 
matematik tasavvurlar, nutq, o‘qish va yozish malakalari,  ijtimoiy-hissiy va 
ijodiy rivojlanish soha kompetentsiyalari tashkil etadi. Tarbiyalanuvchilarning 
aqliy tayyorgarligi bilish jarayonlari bilan bevosita bog‘liq.  

Maktabgacha  va boshlang‘ich ta’limning amaldagi dasturlarini qiyoslash 
ular o‘rtasida ma’lum izchil aloqa borligini ko‘rsatdi. Masalan, ona tili, 
matematika kabi ayrim fanlar bo‘yicha. 

Maktabgacha va boshlang‘ich ta’limni optimallashuvi  ta’lim metodi va 
vositalarida ham aks etishi muhim. Maktabdagi dars va maktabgacha ta’limdagi 
o‘quv-tarbiyaviy faoliyat bir qator o‘ziga xos jihatlarga  ega, ammo shu bilan 
birga uyushtirilgan ta’limning asosiy shakllari sifatida ulargagina xos bo‘lgan 
ichki umumiy xususiyatlar majmuiga egadir. Faoliyat (mashg‘ulot) va dars, 
mazmuning dasturlashgan aniq, tashkiliy va vaqt jihatidan cheklanganligi, 
pedagogning yetakchilik roli, ilmiylik kabi umumiy xususiyatlari ta’lim 
shakllaridagi izchillik uchun zamin yaratadi. Maktabgacha ta’limdagi 
mashg‘ulotlarda bolalarda o‘quv faoliyatining elementlari tarkib toptiriladi, 
o‘z xatti-harakatlarini ixtiyoriy boshqarish qobiliyati, maqsadga yo‘nalgan 
aqliy ish faoliyati tarkib toptiriladi. Bularning barchasi 6–7 yoshdagi bolalarni 
ta’limning yangi sharoitlariga faol kirishishga tayyorlaydi. 

Shu o‘rinda, ta’lim turlari o‘rtasidagi uzviylik maktabgacha va boshlang‘ich 
ta’limda  bola shaxsini kompleks rivojlantirishni ta’minlaydi.

РЕЗЮМЕ
Ushbu maqolada maktabgacha ta’lim tashkilotining oila, maktab va mahalla bilan hamkorligining 

klasterli yondashuvlari ilmiy va amaliy  jihatlari  yoritilgan. Bolalar  va ota-onalar, mahalla bilan ishlash 
yo‘llari ko‘rsatilgan va ota onalar uchun kerakli tavsiyalar berilgan. 

РЕЗЮМЕ
В статье освещены научно-практические аспекты кластерных подходов взаимодействия орга-

низации дошкольного образования с семьей, школой и микрорайоном.  Даны способы работы с 
детьми и родителями, соседством, необходимые рекомендации для родителей.

SUMMARY
The article highlights the scientific and practical aspects of cluster approaches for the interaction of 

the organization of preschool education with the family, school and microdistrict. Ways of working with 
children and parents, neighborhood, necessary recommendations for parents are given.


